
hingga ia poenja boedi kesoetjian sama seicali tida bertenaga akan melawan, badan dan dirinja diserahkan boeat mendjadi perkakas oentoek pekerdjaan tida halal.

Ini semoea kekoeatan gaib dari dalam dirinja. sesoeatoe orang, setiap waktoe ada bekerdja dengan laioeasa, serta amat pande tjari lobang akan keloear dengan mengambil roepa-roepa djalan, lantaran mana mendjadi orang tida bisa. mendoesin, bahwa dirinja ada ditoentoen oleh itoe nafsoe-nafsoe jang membikin soemangtnja djadi hilang kekoeatan, dan apabila itoe tenaga soedah mendjadi habis, baroelah njarika dapat merasa  
dirinja amat lemah, baroe marika tersedar jang hidoepnja itoe ada terapoeng-apoeng diantara geloembang doenia jang amaf heibat mempermainkan dirinja.

Orang jang mendapat pimpinan batin ada mengerti, bahwa itoe segala nafsoe-nafsoe jang timboel dari kekoeatannja soemangat, ada teramat besar faedahnja, sebab memang kekoeatan itoelah jang mendjadi pokok dari manoesia poenja kehidoepan dan kekoeatan itoelah jang ada mendjadi fondament dari kita poenja energie boeat berloembah ketingkatan moelia. Lantaran demikian, maka orang jang mengarti pada ilmoe kebatinan itoe, pegang tegoeh pada marika poenja kekoeatan soemangat, dan kendalikan tenaganja soepaja tida melompat keloear dengan mentjipta mendjadi roepa-roepa nafsoe. (inilah jang Khong Tjoe bilang Sioe Sien Oei Poen, artinja; mengoeroes atau memperbaiki diri).

Orang-orang demikian merasa roegi boeat menoeroeti kehendakannja nafsoe, sebab ia tahoe semoea itoe ada menghilangkan tenaga, dan dari pada memboeang kekoeatannja itoe dengan sia-sia, lebih soeka ia simpan sadja itoe kekoeatan didalam dirinja, karena pada satoe tempo, nanti kekoeatan itoe boleh digoenakan boeat sesoeatoe perkara jang berpenting terhadap pada marika poenja kehidoepan.

Beberapa achli-àchli batin di Europa dan Amerika dalam tempo belakangan ini soedah menetapkan, bahwa kekoeatankekoeatan sematjam iloelah jang dinamai „Menschelijke magnetischekrachf". Kekoeatan ini ada amat besar faedahnja boeat kehidoepan lahir atau batin, karena ia ada amat berpengaroeh boeat digoenakan dalam segala roepa perkara.

